
Guha Ashtakam

గుహాష్టకమ్

శ్రీగణేశాయ  నమః ।
శాన్తం శమ్భుతనూజం సత్యమనాధారం జగదాధారం

జ్ఞాతృజ్ఞాననిరన్తరలోకగుణాతీతం   గురుణాతీతమ్ ।
వల్లీవత్సలభృఙ్గారణ్యకతారుణ్యం   వరకారుణ్యం

సేనాసారముదారం ప్రణమత  దేవేశం గుహమావేశమ్ ॥ ౧॥
విష్ణుబ్రహ్మసమర్చ్యం   భక్తజనాదిత్యం వరుణాతిథ్యం

భావాభావజగత్త్రయరూపమథారూపం  జితసారూపమ్ ।
నానాభువనసమాధేయం వినుతాధేయం వరరాధేయం

కేయురాఙ్గనిషఙ్గం   ప్రణమత  దేవేశం గుహమావేశమ్ ॥ ౨॥
స్కన్దం  కుఙ్కుమవర్ణం  స్పన్దముదానన్దం   పరమానన్దం

జ్యోతిఃస్తోమనిరన్తరరమ్యమహస్సామ్యం మనసాయామ్యమ్ ।
మాయాశ‍ృఙ్ఖలబన్ధవిహీనమనాదీనం   పరమాదీనం

శోకాపేతముదాత్తం ప్రణమత  దేవేశం గుహమావేశమ్ ॥ ౩॥
వ్యాలవ్యావృతభూషం భస్మసమాలేపం భువనాలేపం

జ్యోతిశ్చక్రసమర్పితకాయమనాకాయవ్యయమాకాయమ్  ।
భక్తత్రాణనశక్త్యా  యుక్తమనుద్యుక్తం ప్రణయాసక్తం

సుబ్రహ్మణ్యమరణ్యం  ప్రణమత  దేవేశం గుహమావేశమ్ ॥ ౪॥
శ్రీమత్సున్దరకాయం   శిష్టజనాసేవ్యం  సుజటాసేవ్యం

సేవాతుష్టసమర్పితసూత్రమహాసత్రం    నిజషడ్వక్త్రమ్  ।
ప్రత్యర్త్థ్యానతపాదసరోరుహమావాహం   భవభీదాహం

నానాయోనిమయోనిం ప్రణమత  దేవేశం గుహమావేశమ్ ॥ ౫॥
మాన్యం మునిభిరమాన్యం మఞ్జుజటాసర్పం  జితకన్దర్పం

ఆకల్పామృతతరలతరఙ్గమనాసఙ్గం   సకలాసఙ్గమ్  ।
భాసా హ్యధరితభాస్వన్తం భవికస్వాన్తం జితభీస్వాన్తం

కామం కామనికామం ప్రణమత  దేవేశం గుహమావేశమ్ ॥ ౬॥
శిష్టం  శివజనతుష్టం  బుధహృదయాకృష్టం  హృతపాపిష్ఠం

నాదాన్తద్యుతిమేకమనేకమనాసఙ్గం  సకలాసఙ్గమ్  ।
దానవినిర్జితనిర్జరదారుమహాభీరుం   తిమిరాభీరుం

కాలాకాలమకాలం ప్రణమత  దేవేశం గుహమావేశమ్ ॥ ౭॥
నిత్యం నియమిహృదిస్థం  సత్యమనాగారం భువనాగారం

బన్ధూకారుణలలితశరీరమురోహారం  మహిమాహారమ్ ।
కౌమారీకరపీడితపాదపయోజాతం దివి భూజాతం

కణ్ఠేకాలమకాలం  ప్రణమత  దేవేశం గుహమావేశమ్ ॥ ౮॥
ఇతి శ్రీనారాయణగురువిరచితం  గుహాష్టకం  సమ్పూర్ణమ్  ।

